
BROLLACH LEIS AN TÁNAISTE  

 

Is cúis áthais dom Tuarascáil Bhliantúil 2015 don Roinn Dlí 

agus Cirt agus Comhionannais a thíolacadh. Sa Tuarascáil 

Bhliantúil seo leagtar amach an dul chun cinn atá déanta ag 

mo Roinnse maidir leis na haidhmeanna agus na cuspóirí atá 

leagtha amach i Ráiteas Straitéise na Roinne 2015-2017. Ba 

bhliain an-dúshlánach agus an-ghnóthach í an bhliain 2015. Is 

cúis áthais dom a rá go ndearnadh dul chun cinn ar fud na 

Roinne Dlí agus Cirt agus Comhionannais agus ar fud na 

hearnála i rith na bliana a mhéid a bhaineann le hathchóirithe 

agus tionscnaimh de chineál suntasach agus tábhachtach. Tá 

fíorathruithe agus fíorfheabhsuithe curtha i gcrích againn maidir le sábháilteacht agus slándáil 

daoine, maidir leis an rochtain atá acu ar cheartas, ar chearta agus ar chomhionannas agus 

maidir leis na seirbhísí a sholáthraímid. Ar leibhéal an A.E., ba bhliain ghnóthach í freisin agus 

bhí an imirce agus an sceimhlitheoireacht chun tosaigh le linn Chomhairlí Ceartais agus 

Gnóthaí Baile.  

 

I measc na mbuaicphointí pearsanta a bhí ann, áirítear an t-ollchóiriú agus an nuachóiriú is 

mó dá ndearnadh riamh ar dhlí teaghlaigh na hÉireann i réimsí na tuismíochta, an 

choimeádta agus na caomhnóireachta agus an leasú ar an mBunreacht chun socrú a 

dhéanamh maidir le rochtain ar phósadh idir beirteanna arb ionann gnéas don dá pháirtí 

iontu. I measc na ngnóthachtálacha tábhachtacha eile a bhí ann áirítear na tionscnaimh a 

thug mé isteach chun déileáil le buirgléireacht, lena n-áirítear díriú ar chiontóirí 

ilghníomhacha, seoladh Chóras Bunachair Sonraí DNA den scoth a rabhthas ag dréim go 

mór leis, agus tuilleadh béime a leagan ar chomhoibriú idir gníomhaireachtaí ar fud na 

hearnála agus na hathchóirithe suntasacha ar fhormhaoirseacht phóilíneachta.  Ina 

theannta sin tá bród ar leith orm as na forbairtí i ndáil le scéim víosaí na Breataine-na 

hÉireann, i ndáil leis an méid reachtaíochta a phróiseáil mo Roinn i rith na bliana arbh é an 

méid ba mhó riamh é a próiseáladh in aon bhliain amháin. De bhreis ar na nithe sin, 

leanadh de Chlár suntasach Athruithe a chur i bhfeidhm laistigh den Roinn le linn na bliana 

2015. 

 

 

 
 

Frances Fitzgerald T.D. 

Tánaiste agus Aire Dlí agus Cirt agus Comhionannais 

Frances Fitzgerald TD                                  

Tánaiste agus Aire Dlí agus Cirt  

agus Comhionannais 

RÉAMHRÁ LEIS AN ARD-RÚNAÍ  
         

Sa Tuarascáil Bhliantúil seo tugtar forléargas ar an dul chun cinn a rinneadh 

i rith na bliana 2015 agus ar na gnóthachtálacha a baineadh amach i rith na 

bliana i ndáil le raon leathan feidhmeanna a bhfuil freagracht ar an Roinn 

Dlí agus Cirt agus Comhionannais ina leith.  
 

Rinneadh méid suntasach reachtaíocht de chineál coiriúil agus sibhialta a 

chur ar aghaidh i rith na bliana, lena n-áirítear reachtaíocht chun an 

tÚdarás Póilíneachta a bhunú agus chun cur le cumhachtaí Choimisiún 

Ombudsman an Gharda Síochána agus Chigireacht an Gharda Síochána. Tar 

éis an Reifrinn maidir le Comhionannas Pósta i mBealtaine 2015, 

dréachtaíodh reachtaíocht lena dtugtar éifeacht do chinneadh an phobail agus síníodh an tAcht um 

Pósadh ina dhlí i mí Dheireadh Fómhair 2015. Thosaigh an Chúirt Achomhairc ag feidhmiú go hiomlán sa 

bhliain 2015 agus ghlac sí líon suntasach cásanna a bhí ar feitheamh os comhair na Cúirte Uachtaraí 

chuici féin. Iǎ ƭŞƛǊ Ǝƻ ƴŘŞŀƴǘŀǊ ŎǳƛŘ ƳƘƽǊ ŘΩƻbair na Roinne a dhíriú ar ár gclár athchóirithe dlí; tá líon 

mór gnéithe tábhachtacha eile oibre ann ς cibé acu ag leibhéal beartais agus tacaíochta nó i dtaca le 

soláthar díreach seirbhísí do dhaoine den phobal. Ar bhealach amháin nó ar bhealach eile, baineann ár 

gcuid oibre le saol cuid mhór daoine a bhfuil cónaí orthu sa tír nó a thagann isteach sa tír. 

Lean an Roinn de Chlár cuimsitheach Athruithe a chur i bhfeidhm i réimsí an mheoin eagrúcháin, na 

ceannaireachta, na bainistíochta agus an rialachais agus rinneadh dul chun cinn suntasach sna réimsí sin. 

Rinneadh dul chun cinn maith sa bhliain 2015 freisin maidir le seirbhísí agus torthaí oibre a sholáthar trí 

chomhoibriú traseagraíochta agus trí thionscadail lena ngabhann feidhm fhorleathan. 

Tá acmhainní srianta fós agus bhí sé mar aidhm againn a chinntiú go ndéanfaí na hacmhainní atá againn 

a úsáid chomh héifeachtach agus ab fhéidir le go bhfaighfí an luach ab fhearr ar airgead agus go 

soláthrófaí na seirbhísí ab fhearr ab fhéidir chun freastal ar riachtanais ár gcustaiméirí agus ár 

ngeallsealbhóirí. Is mian liom an deis seo a thapú chun buíochas a ghabháil le foireann na Roinne agus a 

cuid gníomhaireachtaí as a dtiomantas díograiseach i leith ár gcuid cuspóirí a bhaint amach sa bhliain 

2015. 

 

 

 

Noel Waters 

Ard -Rúnaí 

Iúil 2016 

  

Ard -Rúnaí  Noel Waters 

1 - COMHTHÉACS STRAITÉISEACH AGUS FORLÉARGAS 
 

 
ÁR MISEAN 

Is é ár misean slándáil an phobail agus slándáil náisiúnta a choinneáil ar bun, an 
ceartas agus an comhionannas a chur chun cinn, agus cearta an duine agus na 

saoirsí bunúsacha a chosaint ar aon dul leis an leas coiteann.  

 

 

Rinneadh Ráiteas Straitéise 2015-2017 a fhorbairt i gcomhthéacs Fhís, Ráiteas 

Misin agus Luachanna na Roinne. Mar cheann amháin de chuspóirí an ráitis sin 

áirítear Clár Athruithe a forbraíodh tar éis Athbhreithniú Neamhspleách a rinneadh 

�D�U���R�E�D�L�U���Q�D���5�R�L�Q�Q�H���V�D���E�K�O�L�D�L�Q�������������D�J�X�V���W�X�J�W�D�U���D�L�U�G���D�Q�Q���D�U���Q�D���P�R�O�W�D�t���D���G�¶�p�L�U�L�J�K���D�V���D�Q��

Athbhreithniú sin. 

 
Tá gníomhartha straitéiseacha sa Ráiteas Straitéise ar gníomhartha iad a chuirfear i 

gcrích thar shaolré na straitéise agus tá siad grúpáilte ina sé cinn de chuspóirí 

ardleibhéil mar a leanas:  

 

 

Rinneadh Plean Gnó Straitéiseach a fhorbairt don bhliain 2015 chun na 

mórthosaíochtaí agus na mórchuspóirí a bhí le cur i bhfeidhm sa Roinn sa bhliain 

2015 a tharraingt le chéile. Ba thionscnamh nua é sin a bhí beartaithe chun pleanáil 

straitéiseach agus pleanáil ghnó a neartú agus chun soiléiriú a dhéanamh ar 

thosaíochtaí ríthábhachtacha na Roinne don bhliain. Lean forbairt agus cur i 

bhfeidhm an phlean as na moltaí a bhí i dTuarascáil Toland i leith tosaíochtaí, 


















































































































































